
Guida de sollicitacion d’accès a donades confidenciaus damb 

finalitats scientifiques 
 

Donades identificatives dera persona sollicitaira 
 

1. Investigador/a responsable (o investigador/a principau) 
Nòms e cognòms, cargue, afiliacion (organisme), adreça postau a on se hè era recèrca e 
adreça postau/adreça electronica/telefon de contacte dera persona sollicitaira. 

2. Auti investigadors/ores damb accès a donades confidenciaus damb 
finalitats scientifiques 

Nòms e cognòms, cargues, afiliacions (organismes), adreça postau a on se hè era recèrca 
e es adreces postaus/adreça electronica/telefons de contacte de cada investigador/a. 

3. Curriculum der investigador/a responsable e curriculum dera rèsta 
d’investigadors/ores qu’auràn accès as donades, e tanben eth supòrt explicit 
deth centre de recèrca (indispensable entà accedir a donades damb fichèrs 
d’utilizacion segura de risc mejan o naut). 

4. Persona de contacte deth centre de recèrca 
Nòms e cognòms, cargue, afiliacion, adreça postau/adreça electronica/telefon de contacte. 

 

 

 

 

 
Descripcion detalhada dera recèrca prepausada 

 
 

1. Contèxt e objectiu dera recèrca prepausada 

Descripcion sintetica deth contèxt e objectius dera recèrca que se vò amiar a tèrme, damb 
ua enfasi especiau en usatge e era utilitat prevista dera informacion contenguda enes 
donades requerides que son objècte dera sollicitacion. Ath madeish temps, cau indicar era 
estimacion de temps previst (en mesi) entà hèr usatge de tota era informacion que contien 
es fichèrs de donades confidenciaus sollicitadi. 

D’un aute costat, tanben cau consignar eth tipe de resultats numerics o quantitatius que se 
preven publicar derivadi dera recèrca, sustot per çò qu’ei de naues taules de magnituds o 
freqüéncies, analisis multidimensionaus o modelizacions que poguen revelar era identitat 
d’individús unics, e tanben es estadistiques addicionaus que caracterizaràn es conclusions 
obtengudes ara fin. 

2. Descripcion des donades sollicitades 

 
Cau especificar es hònts (estadistiques o administratives o d’aute tipe) des donades 
sollicitades e descríuer totes es variables continuaus e categoriques d’interès (damb es 
sues modalitats o categories), en tot includir-i er portada populacionau e territoriau 
d’aguestes. Tanben s’an d’especificar es motius pes quaus es objectius dera recèrca non 
se pòden arténher sense er accès e tractament des donades confidenciaus. 

Cau indicar s’ei indispensable dispausar dera totalitat des registres individuaus e dera 
totalitat des variables camps que conten eth fichèr de donades que se sollicite, tàs efèctes 
de delimitar era portada e proporcionalitat dera informacion cedida entàs as intencions dera 
recèrca, includida era seria temporau, se s’esquè. En quinsevolh cas, ei convenent ordenar 
eth listat de variables e camps per orde de prioritat en relacion damb era recèrca que 
s’amiarà a tèrme. 

Fin finau, tanben cau especificar s’ei indispensable mantier o establir identificadors 
individuaus de cada registre entara analisi o entà quinsevolh tractament posterior 
(pseudoanonimizacion). 

 

 

 
 

3. Tipe de tractaments previsti damb es donades cedides 
 

Cau explicar es principaus metòdes quantitatius o quinsevolh aute tractament que 
s’aplicarà as donades individuaus objècte dera sollicitacion (isoladament o damb autes 
donades), entà pr’amor de determinar es mesures de contraròtle de revelacion estadistica 
mès favorables ara recèrca prevista. 

En aguest contèxt, cau indicar es preferéncies en relacion damb possibles reduccions dera 
dimension dera informacion per çò qu’ei deth mascarament o pertorbacion de bères donades 
individuaus. 

 

 
4. Autes hònts d’informacion estadistica, administratives o privades disponibles 

 
Cau especificar cadua des hònts d’informacion individuau (d’origina estadistica, 
administrativa o privada, ja sigue d’accès public o restrenhut) des quaus ja dispause o 
dispausarà er investigador/a o equipa d’investigacion entara recèrca, concernentes a 
populacions identiques o semblables ara populacion descrita en fichèr de donades, e 
damb era descripcion de cada variabla (continuau o categorica) que i figure. 

Cau indicar se se preve hèr bèth tipe d’acarament, fusion o combinacion de registres 
individuaus entre es diferentes hònts o fichèrs de donades ja disponibles, en tot includir-i es 
donades as quaus se sollicite auer accès. 

Fin finau, tanben cau indicar era eventuau disponibilitat de tabulacions a mesura o d’auti 
resultats especifics (que non necessàriament s’an hèt publics) referidi ara populacion 
descrita en fichèr de donades qu’er Idescat o auti organismes agen provedit damb 
anterioritat ar investigador/a o equipa d’investigacion. 

 
5. Mesures de seguretat en emmagazinatge e tractament des donades 

 
Cau especificar era seguretat fisica des installacions/dependéncies dera entitat de recèrca, e 
tanben eth sòn sistèma informatic e, en particular, era que dispause o dispausarà er 
investigador/a o equipa d’investigacion entara recèrca, en tot tier en compde qu’es donades 
confidenciaus damb finalitats scientifiques an d’utilizar-se solament enes locaus dera entitat 
de recèrca. 

Cau detalhar coma ei isolat eth hilat informatic dera rèsta dera organizacion e deth mon 
exterior, explicar coma s’emmagazinaràn de forma segura es donades confidenciaus en 
aguestes installacions e definir es mesures establides entà susvelhar er accès as donades. 

Cau tier en compde que, damb caractèr generau, es donades confidenciaus an 
d’emmagazinar-se en ua equipa informatica protegida per un senhau e er accès a d’èster 
restrenhut as investigadors/ores autorizadi/ades. Es resultats intermediaris d’analisis que 
includissen donades confidenciaus an d’emmagazinar-se en un entorn protegit. 

 

 

 
6. Calendari de publicacions previstes entara difusion dera recèrca 

 
Cau especificar eth calendari des principaus fases previstes entara execucion dera 
recèrca, en tot indicar eth tèrme establit entà acabar-la. Tanben cau detalhar es mejans e 
entorns previsti (digitaus o estampadi) entà difoner-ne es futurs resultats, includides es 
presentacions en quinsevolh format. 
 
 
Informacion sus proteccion de donades 
 
Responsable deth tractament: Institut d’Estadistica de Catalonha 
Finalitat: Es vòstes donades seràn tractades entara gestion derivada deth tractament de sollicitacions 
d’informacion estadistica damb finalitats scientifiques. 
Drets des persones interessades: Podetz accedir as vòste donades, sollicitar-ne era rectificacion o supression, 
opausar-vos ath tractament e sollicitar-ne era limitacion, en tot manar era vòsta sollicitacion a dpd@idescat.cat o 
ara adreça postau der Idescat (Via Laietana, 58, 08003 Barcelona), en tot acreditar era vòsta identitat. 
Informacion addicionau: Consultatz era politica de proteccion de donades 

 
 

mailto:dpd@idescat.cat
https://www.idescat.cat/institut/web/privadesa/?lang=oc

